


Ты прымі ад нас пашану,

О, Тадэвушавы ценю,

Абудзі у сэрцах раны,

Павяртай іх з амярцвення.

Хай з былога ўстануць воі,

Хай на бой натхняць нашчадкаў;

Праз любоў да вольнай волі

Мы палюбім нашу Матку!

Хай цяпер, перад нягодай,

Кроў з-пад Кракава абудзіць

Сілу нацыі й народа.

Колькі сілы ў простым людзе!

Хай пачуе подых смерці,

Хто кляпаць на праўду рады,

Хто ў народнай паняверцы

Бачыць культ сваёй улады!






